
 

Tudalen 1 o 3 

 

Datganiad Mynediad i Gastell a Gerddi Powis 
 
Y Trallwng, Powys, SY21 8RF 
Ff: 01938 551929 
E: powiscastle@nationaltrust.org.uk 
 

Cyflwyniad 

1. Castell canoloesol yn sefyll yn ddramatig uwchben yr ardd enwog. 
2. Cysylltiad ffôn symudol – ni chaniateir defnyddio ffonau symudol y tu mewn i'r castell nac 

yr amgueddfa. Mae cysylltiad ffôn symudol da i ymwelwyr allan yn y gerddi neu yn y cwrt. 
Mae'r rhif i'w ffonio mewn argyfwng tra rydych yn yr eiddo wedi’i nodi uchod. 

3. Mae croeso i gŵn cymorth yn yr eiddo. Oherwydd bod yr eiddo wedi’i amgylchynu gan 
barc ceirw Canoloesol sydd mewn perchnogaeth breifat, dim ond mewn ardaloedd sy’n 
eiddo i'r Ymddiriedolaeth Genedlaethol y caniateir cŵn. Mae croeso i ymwelwyr fynd â’u 
cŵn ar dennyn yn y maes parcio, ar y dreif hyd at y castell ac o fewn cwrt y castell.  

4. Mae Powis yn cael ei ddosbarthu fel eiddo ‘bregus a sensitif’ oherwydd natur y casgliad 
mewnol.  O'r herwydd, mae’n rhaid monitro a rheoli lefelau’r golau yn y castell yn ofalus 
am resymau cadwraeth.  
 

Cyfleusterau Cyrraedd a Pharcio 
1. Mae arwyddion i’r maes parcio o brif giât mynediad y stad. 
2. Mae maes parcio arbennig ar gyfer ymwelwyr anabl wedi’i leoli ychydig y tu hwnt i'r prif 

faes parcio. Mae’r ardal hon ar ôl y swyddfa docynnau sydd tua 100 metr i ffwrdd yn y prif 
faes parcio. Rydym yn argymell bod ymwelwyr yn stopio yn y prif faes parcio yn gyntaf i 
gasglu tocynnau o’r swyddfa docynnau cyn gyrru i barcio yn yr ardal ddynodedig; fel arall, 
gellir casglu tocynnau o siop y cwrt hefyd.  

3. Graean yw arwyneb y prif faes parcio, ond mae’r maes parcio i bobl anabl yn laswellt 
wedi’i orchuddio ag arwyneb gwrthlithro gwarcheidiol. 

4. Mae'r maes parcio i ymwelwyr anabl tua 100 metr i ffwrdd o’r mynediad i'r cwrt, i fyny 
llethr. 

5. Nid oes ramp na lifft ar gyfer y cerbyd mynediad felly byddai angen i unrhyw un sy’n 
defnyddio cadair olwyn symud o’i gadair olwyn i gael mynediad i’r cerbyd.  

6. Mae gan y cerbyd mynediad bedwar man danfon/casglu. Y prif faes parcio, y maes parcio 
i bobl anabl, y cerbyty a siop goffi’r ardd. Mae’n cymryd tua 20 munud i’r cerbyd ddilyn y 
llwybr hwn. Yn amodol ar argaeledd gwirfoddolwyr, mae’r cerbyd yn gweithredu bob dydd 
rhwng 11am – 4:30pm o fis Ebrill i fis Medi.  
 

 

Toiledau                
1. Mae dau doiled hygyrch. Mae’r rhain wedi’u lleoli yn y prif floc toiledau y tu allan i gwrt y 

castell ac yn yr ardd ffurfiol.  
2. Trosglwyddiad ochr chwith yw’r ddau doiled hygyrch. Mae rheiliau hefyd ar y chwith i 

gynorthwyo ymwelwyr.  
3. Mae'r ddau floc toiled wedi’u goleuo gyda bylbiau fflworoleuol ac mae sychwyr dwylo 

awtomatig wedi’u gosod ynddynt. 

 
 



 

Tudalen 2 o 3 

 
  Derbynfa Ymwelwyr  
1. Mae’r swyddfa docynnau mewn adeilad pren sydd wedi’i leoli ym mhen uchaf y prif faes 

parcio i ymwelwyr. 
2. Mae’r drysau mynediad ac allanfa yn 1000mm o led. 
3. Mae’r fynedfa i’r swyddfa docynnau yn wastad ac mae'r llawr mewnol hefyd yn wastad. 

Fel arfer mae gwirfoddolwr y tu allan i’r swyddfa docynnau i gynorthwyo ymwelwyr. 
4. Mae'r drysau i mewn ac allan o’r swyddfa docynnau yn agor am i mewn ac mae angen 

iddynt gael eu hagor â llaw, ond gall staff/gwirfoddolwyr helpu gydag agor y drysau os oes 
angen. 

5. Mae desg y dderbynfa yn uwch na 750mm, serch hynny gall staff symud o’r tu ôl i'r ddesg 
i siarad ag ymwelwyr ac mae bwrdd is ar yr ochr.   

6. Mae'r swyddfa docynnau wedi’i goleuo gyda golau naturiol a bylbiau golau.  
7. Mae cadeiriau ar gael gyda breichiau arnynt.  
8. Mae tair cadair olwyn i'w defnyddio â llaw ar gael i’w benthyca ar gyfer defnydd yn yr awyr 

agored. Gofynnwch wrth gyrraedd (mae’r rhain wedi’u lleoli ar gwrt y castell ond gellir dod 
â nhw at ymwelwyr pan fo angen). Fe’ch cynghorir i archebu cadair olwyn cyn ymweld.  

 

Tŷ 
1. Mae'r fynedfa i'r castell tua 100 metr o fynedfa’r cwrt.  
2. Mae arwyneb y cwrt wedi’i wneud o agregau sy’n wastad ac yn addas ar gyfer cadeiriau 

olwyn. Fodd bynnag, mae ardal fach goblog wrth y fynedfa i’r cwrt.  
3. Mae 13 gris i’w dringo i fynd i mewn i’r castell ei hun, heb unrhyw ramp a dim mynediad 

arall. Gall ymwelwyr sy’n gallu dringo'r grisiau hyn ddefnyddio cadair olwyn ar y llawr 
gwaelod. Mae llawer o risiau i gyrraedd Amgueddfa a Dawnsfa Clive. Mae sioe sleidiau 
o’r tu mewn i’r castell ar gael ar iPad. Gellir gofyn am yr iPad wrth gyrraedd a gall aelod o 
staff fynd ag ef at yr ymwelydd.  

4. Mae dau lawr yn y castell ac mae mynediad i'r llawr uchaf ar hyd set cul o risiau. 
5. Mae seddi i ymwelwyr eu defnyddio ym mhob ystafell yn y castell. 
6. Mae staff/ymwelwyr ym mhob ystafell. 
7. Gellir darparu teithiau cyffwrdd ar gais ond rhaid eu harchebu ymlaen llaw. 
 

Arlwyo 
1. Mae’r prif gaffi wedi’i leoli yng nghwrt y castell ac mae tua 30 metr i ffwrdd o fynedfa’r 

cwrt. 
2. Mae’r fynedfa i’r bwyty a’r llawr mewnol yn wastad. 
3. Bydd staff yn cynorthwyo ymwelwyr yn ôl yr angen, os byddant yn wynebu anawsterau 

wrth giwio.   
4. Nid yw bwydlenni ar gael mewn print mawr nac mewn braille ond mae staff ar gael i helpu 

ymwelwyr. 
 

Manwerthu 
1. Mae’r siop anrhegion wedi’i lleoli ar gwrt y castell ac mae tua 50 metr i ffwrdd o fynedfa’r 

cwrt. 
2. Mae’r brif fynedfa i'r siop anrhegion yn wastad. Gall ymwelwyr hefyd gael mynediad i’r 

siop drwy’r bwyty; fodd bynnag mae gris rhwng y bwyty a’r siop. Mae’r llawr yn y siop 
anrhegion yn wastad. 

3. Os nad yw ymwelwyr yn gallu cyrraedd eitemau, bydd staff yn helpu ymwelwyr.  

4. Os bydd angen i ymwelwyr wybod prisiau eitemau bydd y staff yn eu cynorthwyo gyda 
hyn.   

 

Yr ardd 

1. Mae dau fap o’r ardd. Mae un ohonynt yn amlygu graddiant llwybrau, arwynebau llwybrau 
a llwybr heb risiau. Mae’r map ar gael yn y llyfryn gwybodaeth mynediad y gall ymwelwyr 
anabl ei gasglu o’r swyddfa docynnau neu giosg mynedfa’r ardd. Mae'r map arall wedi’i 
gynnwys ar daflen groeso'r eiddo ac yn syml mae’n amlygu’r llwybrau di-risiau. 

2. Mae’r llwybrau yn yr ardd hefyd wedi’u creu o gerrig mân.  
3. Mesuriadau’r llwybr ar yr ochr dde o fynedfa’r ardd i lawr i’r pwll yw 1:7. Mesuriadau’r 

llwybr o’r pwll hyd at y padog cennin Pedr yw 1:7 hefyd. Byddai ymwelwyr sy’n defnyddio 
cadair olwyn yn cael eu cynghori i ddefnyddio’r llwybrau hyn er mwyn dilyn y llwybr heb 
risiau o amgylch yr ardd. 

4. Oherwydd graddiant y llwybrau, bernir ei fod yn anniogel i gerbydau symudedd tair olwyn 
fynd i'r ardd. Caniateir cerbydau symudedd pedair olwyn. 

5. Mae nifer o risiau yn yr ardd. Mae rheilen i afael ynddi ar y grisiau rhwng teras yr adardy 
hyd at yr orendy.  

6. Nid oes unrhyw giatiau yn yr ardd. 
7. Mae tîm yr ardd yn gallu darparu taith synhwyraidd. Rhaid archebu hwn ymlaen llaw.  
8. Mae clwydi a seddi yn yr ardd. 
9. Mae pwll heb ei ffensio o fewn ardal anial yr ardd.  

 

Manylion cyswllt am fwy o wybodaeth 
Ff: 01938 551929 
E: powis.castle@nationaltrust.org.uk 

 
 
 
 
 


